ՏԵՂԵԿԱՆՔ
ՀՀ կառավարության ««Գույք հետ վերցնելու և ամրացնելու մասին»» որոշման նախագծի վերաբերյալ  շահագրգիռ մարմիններից ստացված առաջարկությունների վերաբերյալ
	Առաջարկության հեղինակը¸
Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն 

	ՀՀ ֆինանսների նախարարությունը «Գույք նվիրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը․
Նախագծով նախատեսվում է  ՀՀ բարձր տեխնոլոգիական արդյունաբերության նախարարությանը հանձնված գույքը նվիրել ՀՀ պաշտպանության նախարարությանը: Այդ կապակցությամբ հայտնում ենք, որ «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասի համաձայն՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից, նույն հոդվածի 6-րդ մասը սահմանում է, որ պետական մարմնի գույքը հանձնվում է իրավական ակտին համապատասխան, որը կառավարության սահմանած կարգով հաշվառվում է նրա հաշվեկշռում:
Ելնելով վերոգրյալից և հաշվի առնելով, որ պետական մարմնին գույք չի կարող նվիրվել՝ Նախագիծն անհրաժեշտ է համապատասխանեցնել վկայակոչված իրավակարգավորումներին:
	

Ընդունվել է:
	Կատարվել է համապատասխան փոփոխություն:

	ՀՀ արդարադատության նախարարություն
	«Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի համաձայն՝
«5. Պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից:»:
«Պետական գույքի կառավարման մասին» օրենքի 25-րդ հոդվածի 2-րդ մասի համաձայն՝
«2. Պետական գույքի նվիրատվության կամ նվիրաբերության կողմ կարող են հանդես գալ իրավաբանական անձինք, համայնքները, օտարերկրյա պետությունները, քաղաքացիները և օտարերկրյա անձինք:»:
Վերոհիշյալ կարգավորումների բովանդակային վերլուծությունից պարզ է դառնում, որ պետական սեփականություն հանդիսացող գույքը չի կարող սեփականության իրավունքով փոխանցվել ՀՀ պաշտպանության նախարարությանը:
Ելնելով վերոգրյալից՝ նախագծով նախատեսված՝ գույքի նվիրատվության վերաբերյալ դրույթներն անհրաժեշտ է խմբագրել՝ համապատասխանեցնելով վերը նշված օրենքների պահանջներին:
Միևնույն ժամանակ, տվյալ պարագայում առաջարկում ենք քննարկել գույքը ՀՀ պաշտպանության նախարարությանը ամրացնելու նպատակահարմարության հարցը:  

	Ընդունվել է:
	Կատարվել է համապատասխան փոփոխություն:

	ՀՀ պաշտպանության  նախարարություն
	Վարչապետի հանձնարարականի և Վարչապետի աշխատակազմի ղեկավարի 2020 թվականի դեկտեմբերի 11-ի Ձեր N 02/16.3/52437-2020 գրության առնչությամբ հայտնում եմ, որ «Գույք հետ վերցնելու և ամրացնելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:

	
	

	ՀՀ պետական եկամուտների կոմիտե
	«Գույք հետ վերցնելու և ամրացնելու» մասին Հայաստանի Հանրապետության կառավարության որոշման նախագիծը քննարկվել է Հայաստանի Հանրապետության պետական եկամուտների կոմիտեում ինչի վերաբերյալ հայտնում ենք, որ դիտողություններ և առաջարկություններ չունենք։

	
	

	ՀՀ տարածքային կառավարման և ենթակառուցվածքների նախարարություն
	[bookmark: _Hlk57815522]Հայտնում ենք, որ «Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ  ՀՀ տարածքային կառավարման և ենթակառուցվածքների նախարարությունն իր իրավասությունների շրջանակում դիտողություններ և առաջարկություններ չունի: 

	
	



